
Qallanan cayitsiquicuna

Instituto Linguisticu de Veranupa traductornincunam allapa
cuyaquiwan y cushiquiwan rurayarqon quechuacho que Mushoq
Testamentuta Callejon de Huaylascho y Vertientes marcacunacho
quechua parlacoq nunacunapaq. Imecanopapis tirayarqomi que alli
willaqui canan tiempu parlanqantsicno bien claru cdyiquillapaq que
Ancash marcacho tdraq nunacunapaq cananpaqg.

Mushoq testamentucho librucunaqa casi ishque waranqa (2,000)
watanam escribiyashqan griegu idiomacho. Tsepitaran castellanuman
ticratsiyashqa. Tseqa pitsqa pachac (500) watallaran. Queqa
quechuaman ticrashqa quecan mas unena griegu idiomacho
escribiyashqancunapitam. Jina churacashqam Reina Valeracho
griegupita escribiyashqancuna bersiculucunapis. Que bersiculucunam
sefialashga quecayan ishcan laducho queno , | corchetiwan.

Cada librupa gallananchomi quecan tse librupagq ichiclla cayitsiqui:
pi escribishqan, imanir escribenqan, o imapaq escribenqan. Canmi sasa
palabracuna o mana parlayanqequi quechuaman ticrashqa. Tsecunatam
sefialayarqo tse palabrapa qallanancho juc estrellawan. Que librupa
ushananchomi quecan tse palabracunata mas céyitsicoq. Jina canmi
mas sasa palabracuna laduncho ichicllan letrayoq. Tse letracunam
musyatsicun jawanchona tse palabrata mas cdyinapaq, o nimantsic Une
caq Testamentucho o Mushoq Testamentuchopis tse versiculucunawan
iwalancanqganta.

Quechuacho inishina letracunaqa castellanunomi, pero manam
iwaltsu cayan. Quechuapaqa canmi quiquinpa letrancuna,
castellanupita palabra prestadu carpis escribirecan quechuacho
escrituranomi, y manam castellanucho inishina letracunawantsu. Tseno
captinpis waquin nunacunapa jutenqa y marcacunapa jutenga
castellanunomi escribirecan. Juc orasion ¢ qallaptin y ushanan ! captin
manam rasonpa tapuquitsu, sinoqa yarpacachanantsicpaqmi.

Ojala quechuacho escribishqata leyiptiqui o wiyaptiqui Teyta Dios
mas cdyiquiniqui qoycushunquiman manaraq que patsata camar qamta
salbashunequipagq alistashqana cashqanta musyanequipaq, tsenopa
cuyaquiniquiwan mas callpayoq y pasensiayoq caweniquicho ima eca
prueba captinpis Teyta Diospa wamranna car tsaraquicaydnequipag.

SAN MATEO
Jesucristupaq escribenqan

Que libruta Mateo escriberqan israel mayincuna *Jesucristupaq
musyayananpaqmi. *Israel nunacunaqa atscagmi manam creyiyarqantsu Diospita
shamushqanta ni Dios cashqanta Jesucristupaq. Tsemi Mateo que libruta
escriberqan israel nunacuna Jesucristupaq salbacoq cashqanta musyayéananpagq.

Mateoqa carqan Jesucristupa *disipulunmi. Jucnin caq jutinmi carqan Levi.
Manaraq Jesucristuwan purerqa, *Roma nasionpaq impuestuta cobragmi carqan, y
israel mayincunapeq chiquishqam cargan. Tseno quecarmi, Jesus “Acu eucushun”
niptin, Jesusta qatircur eucorqan. Tsemi musyarqan Jesucristu pi cashqanta y
ricargan llapan rurashqancunata.

Mateo qallarin que libruta Jesucristupa une castancunapaq willacur. Tsepitanam
nimantsic yuriquininta y llullu quecaptin ima pasashqanta. Tsepitanam
willamantsic Jesucristu yachatsicushqancunata y rurashqancunata. Y por ultimum
willamantsic Jesucristu wanurir cawarimushqanta; y *disipuluncunata alli
willaquita willacur jinantin nasioncunapa ewayédnanpaq mandashqanta.

qowanmi; wamrancunanam carqan
Boos; Boosqa carqan Rutpa qowanmi, y
tsurinnam carqan Obed; Obedpa
tsurinmi carqgan Isai; ®Isaipa tsurinnam
1Téta *Abrahampa y rey *Davidpa carqan rey David.

Quecunam cayarqan
*Jesucristupa awiluncuna
(Lucas 3.23-38)

mirenincunapitam Jesucristoqa Rey Davidpa tsurinnam Salomon;
yuricorqan. Y quecunam Jesucristupa Salomonpa mamannam carqan Uriaspa
awiluncuna cayan: biudan; 7Salomonpa tsurinnam cargan

2Abrahampa tsurinmi carqan Isaac; Roboam; Roboampa tsurinnam Abias;
Isaacpa tsurinnam Jacob; Jacobpa Abiaspa tsurinnam Asa; 8Asapa
tsurinnam carqan Juda y wauqincuna; tsurinnam Josafat; Josafatpa tsurinnam
3Judaqa carqan Tamarpa qowanmi; Joram; Jorampa tsurinnam Ozias;
wamrancunanam carqan Zera y Fares; 90ziaspa tsurinnam Jotam; Jotampa
Farespa tsurinnam carqan Esrom; tsurinnam Acas; Acaspa tsurinnam
Esrompa tsurinnam Aram; 4Arampa Ezequias; 1°Ezequiaspa tsurinnam
tsurinnam Aminadab; Aminadabpa carqan Manases; Manasespa tsurinnam
tsurinnam Nason; Nasonpa tsurinnam Amon; Amonpa tsurinnam Josias;
Salmon; 5Salmonqa carqan Rabpa 11 Josiaspa tsurinnam carqan Jeconias y
7

SAN MATEO 1, 2

waugincunapis; Jeconias rey quecangan
watachomi *israel nunacunata
Babilonia nunacuna presurcur apacuyar-
gan marcancunaman.

12Tse tiempuchonam Jeconiaspa
tsurin Salatiel yuricorqan; Salatielpa
tsurinnam carqan Zorobabel; 13Zoroba-
belpa tsurinnam Abiud; Abiudpa
tsurinnam Eliaquim; Eliaquimpa
tsurinnam Asor; 1*Asorpa tsurinnam
Sadoc; Sadocpa tsurinnam Aquim;
Aquimpa tsurinnam Eliud; 5Eliudpa
tsurinnam Eleasar; Fleasarpa tsurinnam
Matan; Matanpa tsurinnam Jacob;
16 Jacobpa tsurinnam carqan Jose;
Josenam Mariapa qowan carqan; y
Mariapa wawannam carqan *Dios
Acrashqan Jesucristu.

17Téta Abrahampita asta rey Davidyaq
chunca chuscu (14) awilucunam
cayarqan. Rey Davidpita asta Babilonia-
man israel nunacunata presu apayan-
qanyagqpis jina chunca chuscu (14)
awilucunam cayarqan. Tsenollam jina
Babilonia marcacho israel nunacuna
presu cayanqanpita asta Dios Acrashqan
yuriconqanyaqpis chunca chuscu (14)
awilucuna cayarqgan.

Jesucristupa yuriquinin
(Lucas 2.1-7)

18Quenomi carqan Jesucristupa
yuriquinin: Jesucristupa maman Mariam,
casacuydnanpaq Josewan parlayashgana
cayarqan. Peru Josewan manaraq
juntacarmi, Mariaqa *Santu Espiritupa
poderninwan geshyaqyérerqan 1°Joseqa
alli nuna carmi, tse nobian Maria
geshyaqyéquicuptin, mana desonranan-
recur paquellapa jaqirita munarqan.
20Tseno jagiriquita pensarishqa quecap-
tinmi, Diospa *anjelnin Joseta suefiinin-
cho, queno nerqan:

—Davidpa castan Jose, ama
mantsaquitsu Mariawan casaquita.
Porqui Santu Espiritupa poderninwanmi
Péqa geshyaq tucushqa. 21Tsemi wamran
yuririptin, jutin churanqui Jesusta.
Porqui pemi peman marcdcoqcunataqa
jutsancunapita salbanqa —nir.

22Quecuna pasacushga Diospa une
*profetan willacongan
cumplicdnanpagmi. Tse profetam queno
nishqa carqan:

23 “Juc shipashmi donsellallaraq

quecar
geshyaq tuconqa y juc ollqu wamra-
tam geshpiconqa.
Pepa jutinmi churayanqa
‘Emanuel’”® nishpa.
(Emanuel ninanqa “Nogantsicwanmi
Dios quecan” ninanmi.)

24Josenam tsecunata sueniuquicur
punonganpita riyaramur, anjel
nenqganta cdsucurnin, Mariata ellucur-
corgan warminpaq. 25Peru Joseqa
Mariawan manaran juntu punuyarqan-
raqtsu, manaraq wamaqshu wamranta
geshpicuptin. Wamra yuricuriptinnam,
jutin churarqan Jesusta.

Qoyllurcunata estudiyaq nunacuna
*Jesucristu adoraq ewayan

2 1Jerusalencho *Herodis rey quecap-
tinmi, Jesucristu yuricorqan Judea
probinsiacho quecaq Belen marcacho.
Tsepinmi Jerusalenman chiyarqan
qoyllurcuna estudiyaq allapa yachaq
nunacuna. Pecunaqa shaydmorqan inti
yarqamunan ladu allapa caru marcapi-
tam. 2Pecunam queno tapucuyarqan:
—¢Mechotaq quecan *israel nunacu-
napa reynin cananpaq yuricushqa
wamra? Porqui marcdcunapitam
ricaydmorqd qoyllurninta. Tsemi
shaydmorqo adoraqnin —nishpa.

al.231s7.14.

3Tseta wiyecurnam, rey Herodisqa y
Jerusalencho llapan tiraqcunaqa allapa
yarpécachécho ticracuriyarqan. 4Tsemi
Herodisqa *saserdoticunapa mandacoq-
nincunata y *ley yachatsicoqcunata
qayecatsir, queno taporqan:

—¢Mechotan *Dios Acrashqan yuricu-
nan carqan? —nir.

5Tseno tapucuptinnam, niyarqan:

—Judea probinsiacho quecaq Belen
marcachomi. Tsepaqmi Diospa
*profetan queno escribergan:

6 ‘Judea probinsiacho Belen marca,
que marcacho presisaq
marcacunapitapis
manam gepachotsu quecanqui;
Porqui qampitam yarqunga juc rey
y pemi iisha mitseq cuenta israel
nunicunata cuidanga’® —nir.
7Tseno niyaptinnam, rey Herodisqa
tse yachaq nunacunata pacallapa
qayatserqan, y tapupargan imepita
patsana tse qoyllurta ricayanqanta.
8Willariyaptinnam, queno nergan:

—Taqe washacho quecaq Belen
marcaman ewar tse wamrata ashiyami.
Taricurnenqa, cutimur noqallatapis
willaraydmanqui ewar adoranidpaq
—nir.

9Rey Herodis tseno niriptinnam, tse
yachaq nunacuna ewacuyargan.
Ewecayaptinam, tse ricayanqan qoyllur
jina puntancunata ewar qallecorgan.
Wamra quecanqan wayi jananman
chécurnam, qoyllurqa tsellachona
quedarergan. 19Tsenam allapa cushiqui-
cuyargan qoyllur jinallancho
quedareqta riquecur. 1'Wayiman
yecurirnam, llulluta maman Mariata-
wan quecayaqta taririyarqan. Tsenam
nopanman qonquricur adorayarqan.
Tsepitanam apayanqan qorita, *insien-
siuta y *mirra nishqan perfumita

SAN MATEO 2

quicharir qarayargan. 12Suefinincuna-
cho Herodisman mana cutiyédnanpaq
Dios rebelecuptinnam, tse nunacuna juc
ladu nédnipa marcancunaman
cuticuyarqan.

Egiptu Nasionman
nifuta safatsiyan

13Tse yachaq nunacuna cuticuyangan-
chonam, Diospa *anjelnin Joseta
suefiinincho queno nergan:

—iJina ora sharcur, ewaqui Egiptu
nasionman llulluta y maméninta
pusharcur; porqui Herodismi ashitsenqa
nifiuta wanutsinanpaq. Tsellacho
tdcuyanqui yape willayanqaqyaq! —nir.

14Tsenam Joseqa tse ra shéiricurcur,
tse paqasté nifiu Jesusta y maméntinta
pusharcur, Egiptuman ewacorqan.
15Tsechomi tdcuyarqan Herodis
wanonganyagq. Tseqa pasacorqan
profetantawan Teyta Dios queno willaca-
tsenqan cumplicdnanpagmi: “Egiptu
nasionpitam Tsurita qayarqa”c nenqan.

Herodis mandacurin llullu
wamracunata wanutsiydnanpaq

16Tse yachaq nunacuna “Cutimu-
shagmi” nicur mana cutiyaptinnam, rey
Herodis allapa pifiacurcurcorqan. Tsemi
tse yachaq nunacuna tapucur puriyan-
gan tiempupita cuentata jorqurir,
yuricuyashqganpita asta ishque watayoq
ollqu wamracunata Belen marcacho y
estansiancunacho wanutsiydnanpaq
mandacurergan. 17 Tseno wamracunata
wanuratsiyaptinmi, profeta Jeremias
queno escribenqanwan pactarerqan:

18 “Rama marcachomi wiyayarqan
qaparipa, qayaripa
waqgaquicunata.

Wamrancunapagq llaquiquiwanmi
Raquel allapa waqarqan.

b 2.6 Mig 5.2. ¢2.150s11.1.

SAN MATEO 2, 3

Shogayaptinpis, manam shonqun
pascacérerqantsu,

wamrancuna ushacérishqa captin”d
nir.

Jose, Maria y Nifiu Jesus,
cuticuyan Nazaretman

19Herodis wanuriptinnam, Josetaqa
Egiptucho quecaptin Diospa anjelnin
suefiinincho rebelar queno nergan:

20—;Jose, sharqui! Cananga Nifiu
Jesusta wanutsita munaqcuna wanuri-
yashqanam. Tsemi Israel nasionman
cutiqui, wamrata y mamanta pusharcur
—nir.

21Tsenam Joseqa sharcur, Nifiuta y
maméninta pusharcur, Israel nasionman
cuticorqan. 22Judea probinsiachoga
Herodispa tsurin Arquelaunam rey
quecargan. Tseta musyecurmi, Jose
allapa mantsarqan Judeaman chéta.
Tsemi suefiinincho Dios notificar
rebelashqa captin Galilea probinsiaman
eucorgan. 23Tsechomi Nazaret
marcacho tdcorqan. Tsecuna pasacup-
tinmi, Diospa profetancuna “Nazaretpi-
tam canga” nir, escribiyanqancuna
cumplirerqgan.

Nunacunata bautisacoq Juan
tsunyaqcho willapan
(Marcos 1.1-8; Lucas 3.1-9, 15-17;
Juan 1.19-28)

1Tse watacunam bautisacoq Juan

Judea probinsiapa tsunyaqnincu-
napa ewar nunacunata willaparqan.
2Tse willapdcurmi, queno nerqan:

—Teyta Dios mandacoqniquicuna

cananpaq tiempu chdramunnam. jTsemi
mana alli rureniquicunata jaqiriyé!
—nir.

10

3Bautisacoq Juan tseno willapdcunan-
pagmi *profeta Isaias queno escribishqa
carqan:

“Tsunyaqchomi juc nuna qayaripa
queno willaconqga:

‘Nénicunata derechar limpiaq
cuenta prebinicuyé Teytata
chasquinequipaq’ e nir.

4Juanpa ropanqa carqan *camellupa
millwanpitam. Wachidcannam qarapita
carqan. Micogpis langostaf curucunatam
y tuna tumpushpa mishquincunatam.
5Atsca nunacunam Juanman ewayar-
qan: Jerusalenpita, Judea probinsiapita
y Jordan mayu cuchuncho marcacuna-
pita. ®Jutsancunata willayaptinnam
Jordan mayucho Juan bautisarqan.

7Tseman atscaq *fariseucuna y
*saduseucuna bautisacoq shaydmoqta
ricar, Juan queno pecunata
pifiapécamorqgan:

—A, culebra cuenta nunacuna,
¢imanopataq allapa feyu castigupita
salbacuyanqui! 8Jutsa rureniquicunata
rasonpa jaqiricur, allicunatana rurayé.
9Ama pensayétsu: ‘*Abrahampa castan
canqgantsicrecurmi castigupita salbacu-
shun’ nir. Porqui niyaqmi: Diosqa que
rumicunatapis Abrahampa castanqa
ticraratsinmanmi. 19Imanomi juc nuna
jachanwan mana wayiicoq montinta
siquipita wallurir, ninacho ushacératsin,
tsenomi llapan mana alli ruraqcuna-
paqqa Dios listu quecan ushacératsinan-
pag. 1'Nogaqa Diosman cutiquicoq
caqtaqa yacullawanmi bautisayashqe-
qui. Peru gepita shamoqmi siqa, ninano
rupecagwan bautisayashurniqui, *Santu
Espiritunta qoyéashunqui. Péqa allapa
poderyogmi. Tsemi nogaqa sirwitsu
llanginta puritsindllapaqpis.8 12Péqa

d 2.18 Jer 31.15. e 3.3 1s 40.3.

f 3.4 Langosta curoqa imeca pinteq wallpa curunomi.

g 3.11 Tseno nirnin, nerqan pepita mana sirweq cangantam. Tse tiempucho sirweqnincuna

patronnincunapa llanquincunata puritsiyarqan.

11

triguta wauyaq cuentam nunacunata
acranqga. Trigutam wardacunanman
wardanga y pajatanam mana upeq
ninacho cayeconqa.

Bautisacoq Juan
Jesucristuta bautisan
(Marcos 1.9-11; Lucas 3.21-22)

13Tse tiempum Galileapita Jesus
ewarqan Juan quecangan Jordan
mayuman, petapis bautisananpagq.
14Juanga manam munarqantsu
bautiseta. Antis quenomi nerqan:

—¢Imanopam noqa qamta bautisa-
llashgequi! jAntis qamchiri noqallédta
bautisecamanquiman! —nir.

15Tsenam Jesus nerqan:

—Tseta ama yarpécachétsu, porqui
presisanmi Diospaq alli caqta cumpli-
nantsic —nir.

Tseno niptinnam, “Ma ari” nir,
bautisecorqan. 1®Bautisacurirnam, Jesus
yacupita yarqaramorqan. Tse Oram sielu
quichacérerqan, y Jesusnam riquecor-
qan Diospa Espiritun imeca palumano
jananman urdrécamoqta. 17Sielupita-
nam Dios queno nimorqgan:

—~Quemi nogapa cuyé Tsuri.
iPerecurmi noqa allapa cushicii! —nir.

Jesusta diablu tenteta munan
(Marcos 1.12-13; Lucas 4.1-13)

4 1Tsepitanam *Santu Espiritu Jesusta
tsunyagman pushacorqan. Tsecho-
nam diablu tenteta munarqan Jesusta.

2Tse tsunyaqchomi chuscu chunca
(40) junagninpi mana imatapis
micurishpa cacorqan. Tsemi mallaqar-
qan. 3Tsenam diabloga Jesusman
checur, tenteta munar queno nerqan:

—Diospa tsurin rasonpa carqa, ma,
que rumicunata mandariqui tantaman
ticrarinanpaq —nir.

SAN MATEO 3, 4

4Jesusnam nerqgan:

—*Diospa palabranmi queno
escribirécan: ‘Manam tantata micurlla-
tsu nunacuna cawayanqa; sinoqa Dios
llapan nenqanta césucurninmi
cawayanqa’® —nir.

5Tsepitanam diabloqa Jesusta pushar-
qan Jerusalen santu marcaman. Tsecho-
nam *templupa mas altun cagman
lloqarcatsir, queno nerqan:

6—Rasonpa Diospa tsurin carnenqa,
ma, quepita jeqacorqui. Porqui Diospa
palabranmi queno escribirécan:

‘Anjelnincunatam Dios cachamonga
manaraq rumicunaman
jeqaptiqui

juclla tsaricuyashunequipaq’® —nir.

7Jesusnam nerqgan:

—Diospa palabranmi jina queno
escribirécan: ‘Ama Diosniquita proban-
quitsu’ —nir.

8Tsepitanam juc jatun jircaman
pushecur, jinantin munducho nasioncu-
nata riquesancunatawan queno nishpa
riquecatserqan:

9—Qonquricur adorecamaptiqueqa,
que llapan riquecanqgequitam qoycush-
qgequi —nir.

10Tsenam Jesus nerqan:

—iQuepeq yarqi, diablu! Diospa
palabranmi escribirécan: ‘Diosllatam
adoranequi y sirwinequi’* nir.

11Jesus tseno nicuptinnam, diablu
ewacorqgan; y *anjelcunanam yurircur
Jesusta sirwiyarqgan.

Jesus yachatsicur
qallarin Galileacho
(Marcos 1.14-15; Lucas 4.14-15)

12Tsepitanam bautisacoq Juanta
carselman llawicuyanqanta musyarirnin,
Galilea probinsiacho Nazaret marcaman
Jesus eucorgan. 13Peru Nazaretchoqa

h4.4Dt8.3. i4.6Sal91.11-12.

j 4.7 Dt 6.16.

k 4.10 Dt 6.13.

manam tdrarqantsu; sinoqa Capernaum
marcata eucurmi, tsecho tdcorgan.
Capernaum marcaqa carqan Zabulon y
Neftali probinsiacunapa linderunman-
pam. Tseqa carqan Galilea Lamar
cuchunchomi. #Tsecuna pasacuptinmi,
*profeta Isaias queno escribenqanwan
cumplirerqgan:

15 “Jordan mayupa wac tsimpan lamar
cuchuncho quecaq Zabulon
probinsiacho,

Neftali probinsiacho, Galilea
probisiacho tdraq mana *israel
nunacuna,

16 jutsata rurar cawacoqcunam alli
willaquita wiyayanqa,

y pagaschono wanita mantsacur
cawacoqcunam ricayanqa Diospa
actsinta”! nir.

17Tseman chanqanpita patsam Jesus

queno nishpa yachatsicur qallecorqan:
“Mana alli rureniquicunata jaqiricuyé.
Porqui Dios mandacoqniquicuna
cananpaq tiempu chdramunnam” nir.

Jesus qayan chuscoq pescadorcunata
(Marcos 1.16-20; Lucas 5.1-11)

18Tsepitanam Jesus Galilea nishqan
Lamar cuchunpa ewarécarnin, ishcaq
pescadorcuna atarayancunata yacuman
jitecayagqta ricarerqan. Pecunaqa
cayarqan wauqillantdmi. Jucnin caqmi
carqan Pedru niyashqgan Simon, y juc
cagnam cargan Andres. 19Tsepitanam
pecunata Jesus queno nerqan:

—iShayami! Noqgata qatiyimé. Canan-
pita witsepam pescaduta elluyanqe-
quipa rantin nunacunatana noqaman
elluydmunqui —nir.

20Tse oram atarayancunata jaqiricur,
Jesusta qatircur eucuyarqan.

21Tsepita pasarirnam, mas
washénincho Jesus ricarerqan

12

Santiaguta wauqin Juantawan.
Pecunaqa cayargan Zebedeupa tsurincu-
nam. Pecunam tétan Zebedeuwan
atarayancunata lanchacho remendeca-
yargan. Pecunatapis Jesus qayarqanmi.
22Tsemi tse Ora papénin Zebedeuta
lanchatawan jaqiricur, Jesusta qatircur
eucuyargan.

Jesus yachatsin atscaq nunacunata
(Lucas 6.17-19)

23Tsepitanam Galilea probinsiacho
jinantin marcacunapa purirnin,
*ellucaydnan wayicunacho Jesus
yachatsicorqan Diospa Munenincho
canapaq alli willaquicunata. Tuquilaya
geshyacunawan jipaquicagcunatam
cachacétserqan. 24Jinantin Siria
probinsiachomi musyariyarqan qeshyagq-
cunata Jesus cachacétsishqanta. Tsemi
peman apaydmorqan tuquilaya geshya-
cunawan jipacoqcunata, supéyoq
nunacunata, ataquiwan jipaqcunata,
imbaliducunata. Tse llapantam Jesus
cachacétsergan.

25Allapa atscaq nunacunam Galilea-
pita, Decapolispita, Jerusalenpita,
Judeapita y Jordan mayu wac tsimpan-
cunapita ewar Jesusta qatiyarqgan.

Jesus jircacho yachatsicun
(Lucas 6.20-23)

5 1Tsechonam allapa atscaq nunacu-
nata riquecurnin, Jesus juc jircaman
witsarcur tdcurerqan. Tsemannam
*disipuluncuna witiyarqan. 2Jesusnam
queno yachatsicur qallecorgan:
3 “Cushicuyangam shonquncunacho
llaquishqa caqcuna,
porqui pecunapagmi Diospa manda-
quinenga quecan.
4 Cushicuyanqam llaquir
waqacoqcuna,

14.16 Is 9.1-2.

porqui pecunaga shogashqam
cayanga.

5 Cushicuyanqam qollmi
shonquyoqcuna,

porqui pecunapam que patsaqa.

6 Cushicuyanqam mallagepanoraq y
yacunépanoragq alli rurellata
tiraqcuna,

porqui munayangannomi
ruracanqa.

7 Cushicuyanqam ancupécoqcuna,

porqui pecunapis ancupashqam
cayanga.

8 Cushicuyanqam limpiu
shonquyoqcuna;

porqui pecunaqa Diosta
ricayanqam.

9 Cushicuyanqam amishtatsicoqcuna;

tseno ruraqcunaga Diospa wamran-
cunam cayan.

10 Cushicuyanqam allicunata rurayan-
qanpita chiquir ushashqa
caqcuna;

porqui pecunapaqmi Diospa manda-
quinin quecan.

11“Cushicuyé noqarecur ashashqa

caqcuna, chiquishqa caqcuna y
tuquilaya uliquicunawan contrequicuna
cacurcuyashqa cayaptinpis. 12Tsenomi
chiquir gaticachdyarqan, y tuquita
rurayarqan *profetacunatapis. Tsemi
allapa cushicuyé, porqui sieluchomi
Teyta Dios allapa shumaq premiuta
qoyashunqui.

Cachitawan y actsitawan
iwalatsicur Jesus yachatsicun
(Marcos 9.50; Lucas 14.34-35)

13“Qamcunaqa que patsacho imeca
cachi cuentam nunacunapaq quecayan-
qui; peru sitsun cachi qamlédcurenqa,
¢imanepanaraq yape mishquinta
cutitsinman? Tseno carqa, tse cachi
mananam imapaqpis sirwinnatsu. Tsemi
ninimanna jitarintsic jarucuyananpagq.

SAN MATEO 5

14“Qamcunaqa que patsacho imeca
actsi cuentam nunacunapaq cayanqui.
Juc jirca puntancho marca manam
pacarantsu, sinoqa mas alerim ricacun.
15N7 lamparinta sendircur, manam
manca rurinmantsu churecuntsic;
sinoqa raramanmi churantsic llapan
wayicho caqcunata actsinanpagq. 16Tse
lamparin actsicoq cuenta gamcunapis
allicunata rurar cawacuyé. Tseno alli
ruraq cayangequita ricarmi, nunacuna
sielucho quecaq *Dios Yayantsicta
alabecuyangqa.

Jesus *leycunata yachatsicun

17“ Ama noqapaq pensayétsu *Moises
escribishqan leycunata y profetacuna
yachatsicuyanqanta ushacétseq
shamongéta. Antis noqaga shamorqo tse
leycuna willaconganta cumplindpaqmi.
18Cananmi rasonpa caqta nicuyagq.
Sielupis patsapis quecanqanyaqqa tse
leycuna llapanmi cumplicanqa; manam
ni imallapis mana cumplicashpaqa
quedangatsu. 1°Pipis ley nishqanta
mana cdsoqtaga y waquin nunacunata-
pis mana césuyananpaq yachatseqcuna-
taqa, Diosmi mandaquinincho mana
presisagpaq churanqa. Peru leycunata
cumpleqtaqa y cumpliydnanpaq
yachatseqtaqa Diosmi mandaquinincho
allapa presisaqpaq churanqa. 20Quetapis
musyayé: Qamcunapis Diospa
mandaquinincho queta munarnenqa,
*fariseucunapitapis y ley yachatsicoqcu-
napitapis mas allicunatam
rurayanequi.”

Jesus yachatsicun jucnintsic
jucnintsic perdonanacunapaq
(Lucas 12.57-59)

21Tsepitanam Jesus queno nerqgan:
“Qamcuna musyayanquim une
awilucuna queno yachatsicuyanqanta:
‘Ama nuna mayiquicunata wanutsiyan-

quitsu, porqui wanutsicoq nunaqa
condenadum canga’™ nir. 22Peru
noqanam niyaq nuna mayincunata
chiqueqcunallapis jusgashqam canqa; y
‘Locu’ nir ashaqllatapis autoridacunam
condenanga; y nuna mayinta ‘Upa’ nir
ashaqcunaniqa infiernupitam peligru-
cho quecan.

23“Tsemi Diospa *altarninman
ofrendata aparqa, puntata yarpicurcuyé
meqgan nuna mayiquillatapis
pinatsiyashqequita. 24Pifiatsishqa carqa,
altar nopancho tse ofrendequita
jaqiricur, tse wauqiquiman ewé
amishtaq. Tsepitana cuti ofrendequi
churagq.

25“Gitsun pipis demandashurniqui
juesman apatsiydshunqui, manaraq
juespa puncunman char aregleta tirayé.
Porqui juesqa capas pasaratsiydshunqui
wardiacunaman, y pecunanam
carselman llawiriydshunqui. 26Rasontam
niyaq: Llapan jaqa queniquita manaraq
pagacorqa, manam tse carselpita
yarquyanquitsu.

Jesus yachatsicun warmicunata
mana munapédnapaq

27“Qamcuna, musyayanquim une
awiliquicuna queno yachatsicuyan-
qanta, ‘Majayoq quecar ama jucwan
jucwan pununacuyanquitsu’ nishpa.
28Peru noganam niyaq: Pipis juc
warmita riquecur munapireq caqqa,
jucwan punanacureqnonam carishqa.

29“Tsemi niyaq: Sitsun nawiqui jutsa
rureman ishquitsishiniquita munanqa,
mejor jorqurinquimanpis; porqui
qampaqqga mas allim canqa tse caq
partiquillapis infiernupita salbacurinan-
pagq. 30Sitsun maquiqui jutsa rureman
ishquitsishiniquita munanqa, mejor
roqurinquimanpis; porqui gampaqqa mas

14

allim canqa tse caq partiquillapis
infiernupita salbacurinanpaq.

Jesus yachatsicun majayoqcuna
mana raquicacuriydnanpaq
(Mateo 19.9; Marcos 10.11-12;
Lucas 16.18)

31“Moises escribishqganchomi queno
willacun: ‘Pipis warminpita raquicacu-
rita munarqa, diborsio papelnin
firmecur raquicacuritsun’® nir. 32Peru
noqanam niyaq: Manam pipis
raquiqueta puedintsu warmin mana
jucwan cacurcuptenga. Mana tseno
quecaptin raquicarqa, tse warmin juc
ollquwan cacuriptinpis, qowanmi
warminta jutsaman ishquiratsin. Jina
pipis tse qowanpita raquicashqa
warmiwan majdcorqa, jutsamanmi
ishquirin.”

Jesus yachatsicun mana
jurayananpaq

33Tsepitanam Jesus nerqan: “Qamcuna
musyayanquim une awilucunata queno
yachatsiyanqanta: ‘Teyta Diosrecur
juramentupa imatapis dnicorqa, tse
dnicuyanqequita cumpliyanqui’® nir.
34Peru noganam niyaq: Ama imata
anicurpis juramentuta rurayanquitsu.
Ama sielutapis testigacuyanquitsu;
porqui sieloga Diospa *tronunmi. 35Ama
testigacuyanquitsu que patsacho imapis
caqcunata; porqui que patsacho imapis
caqcunaqa, Diospa muneninchomi
quecayan. Ni ama testigacuyanquitsu
Jerusalen marcata; porqui Jerusalen
marcaqa allapa puedeq Diospa
marcanmi. 36Ni ama jurar quiquiquicu-
napa puedeq queniquicunaman marcéacur
jurayanquitsu; porqui manam quiquiqui-
cunallaqa puediyanquitsu jucllellatapis
aqgtsequicunata yulaqyétsita, ni

m 5.21 Ex 20.13; Dt 5.17.

n 5.31 Dt 24.1-4.

05.33 Lv 19.12; Nm 30.2.

yanayaétsita. 37 Antis ‘aumi’ niyanquilla, y
mana cumpliydnequi captenqa ‘manam’
niyanqui. Porqui jurarqa, diablu munash-
qantam rurecayanqui.

Jesus yachatsicun mana
maqganacur canapaq
(Lucas 6.29-30)

38“Qamcuna musyayanquim une
awiliquicuna queno yachatsicuyashqanta:
‘Pipis magarnin nuna mayinpa nawinta
pashtariptenqa, pepatapis
pashtaraydputsun; o nuna mayinpa
quirunta shicwarapuptenqa, pepatapis
shicwarayaputsun’ nishpa. 3°Peru
noganam niyaq: Ama tseno lisucunata
contistayanquitsu, antis juc ladu gaqllequi-
cunacho laqyecuyashuptiquipis, jucnin
ladu qaqllequicunatapis camapicunqui.
40Sitsun jaqa canqequipita demandashur-
niqui, camsequita qochiyashunqui,
ponchiquitapis qotupecuyanqui. 41Sitsun
pipis gepinta ishque quilometruyaq
apayanequipaq mandayédshunqui, ishque
quilometruyaqpis apecayapi. 42Imatapis
marfayashongequita qoycuyanqui. Y
prestadu mafnacuyashuptiquipis, ama
‘manam’ niyétsu; qoycuyeé.

Jesus yachatsicun
chiquimaqnintsiccunata cuyanapaq
(Lucas 6.27-28, 32-36)

43“Jina qamcuna wiyayashganquim
queno yachatsicuyanqanta: ‘Nuna
mayiquicunata cuyayanqui, y chiquiya-
shogniquicunata chiquiyanqui’? nenqanta.
44Peru noganam niyaq: Chiquiyashoqni-
quicunata cuyayanqui, y mana allita
rurayashogniquicunapaq Teyta Diosta
maflacuyanqui. 4Tseno rurarmi, sielucho
quecaq Dios Yayapa wamrancunana
cayanqui. Porqui pemi intinta intitsimun
alli nunapaq y mana alli nunapaqpis. Y

SAN MATEO 5, 6

tamyantapis tamyatsimun llapanpagmi:
alli ruraqcunapagpis y llutancunata
ruraqcunapagpis. 46Porqui sitsun
qamcuna cuyayanqui cuyayashoqniquicu-
nallata, ;ima premiutaraq Diospita
chasquiyanqui! jTsenollaga *impuestuta
cobraqcunallapis portacuyantaq! 47Sitsun
Diosman marcdcoq wauqiquicunallata
tsaripar saludayanqui, ¢ima allitataq
rurariyanqui! jAsta Teyta Diosta mana
casucoqcunallapis tsenollaqa portacuyan-
taq! 8Imanomi sielucho quecaq Dios
Yayantsic llapanta allita ruran, tsenolla
qamcunapis allita rurayé.

Jesus yachatsicun yanapacur
mana galacunapaq

6 1¢4;Paqtataq yo nunacuna
ricayashunequillapaq allicunata

rurayanquiman! Tseno rurayaptiqueqa,
sielucho quecaq *Dios Yayapis manam
premiyiquicuna qoyéashunquitsu.

Llimushnapaq yachatsiquinincuna

2“Wactsacunata yanaparqa, ama tse alli
tucoq nunacunanoqa cayétsu. Pecunaqa
*ellucaydnan wayicunachopis, y callicuna-
chopis nunacuna alabayidnanta munarmi,
trompetata tocardcur yanapacuyan.
Rasontam niyaq: Tsellanam pecunapa
premiuncuna. 3Tsemi gamcunaqa
wactsacunata yanapayanqgequita ni pitapis
willaydnequitsu. 4Antis mana pipis
musyashganlla wactsacunata yanapecu-
yanqui. Tseno pacallapa yanapayanque-
quita ricashoqniqui Dios Yayam, gamcuna-
tapis mas allipa yanapecuyédshunqui.

Jesus yachatsicun Diosta

imano *manacunapaq
(Lucas 11.2-4)

5“Diosta manacur, ama alli tucoq
nunacunanoga mafacuyanquitsu.

p 5.38 Ex 21.24; Lv 24.20; Dt 19.21.

q 5.43 Lv 19.18.

Pecunaqa gustayan ellucaydnan wayicu-
nacho, y plasa isquinacunacho sharcur,
nunacuna ricaydnanpaq manaquitam.
Rasontam niyaq: Tsellanam pecunapa
premiuncuna. 6Peru qamcunaqa Dios
Yayaman mafacurnin, wayiquicunaman
yecurir puncuta wichqarcur
mafacuyanqui. Y pacallapa mafnaconge-
quita wiyaq *Dios Yayam premiquicuna
qoyashunqui.

7“Jina Diosman mafacorqa, ama
mafiacuyanquitsu Diosta mana cédsucoq
nunacunanoqa. Pecunaga maflacurnin,
juc parlayashqanllatam cuticuryan
ushepa ushar parlacuyan. Tsenoqa
rurayan ‘Atsca cuti parlaptiqa, masllam
Dios wiyamanga’ nirmi. 8Ama pecuna-
noqa rurayanquitsu. Porqui manaraq
mafiacuyaptiquim, Dios Yayaqa
musyanna imata wanayanqequitapis.
9Tsemi qamcunaqa queno
mafiacuyinequi:

Sielucho quecaq Dios Yayalldcuna,
jutillequi allapa respetuwan
alabashqa catsun.

10 []Japan nunacuna mandadiquicho
catsun.

iSielucho caqcuna gam mandacon-
gequita rurayanqannolla,

que patsachopis nunacuna
rurayéatsun!

11 Miquilldcuna cada junaq
qoycalldyamé.

12 Nogacuna mana alli
rurayamaqnicunata
perdonayangénolld,

jutsallacunapita perdonecalldyamé.

13 Jutsa rureman diablu
ishquitsiyimeta munaptin

ama jaqirallaydmétsu;

antis yanapecalldyamé jutsaman
mana ishquilldydnépagq.

.jMandacoq queniqui, puedeq
queniqui y shumaq queniqui

16

wiflepa wifienin catsun!, Tseno
catsun, nir, maflacuyanqui.

14“Sitsun mana allita ruraydshoqniqui-
cunata perdonecuyanqui, sielucho
quecaq Dios Yayapis qamcunata
perdonecuyédshunquim. 15Peru sitsun
gamcunapis nuna mayiquicunata
perdonayanquitsu, Dios Yayapis manam
jutsequicunapita perdonayédshunquitsu.

Jesus yachatsicun ayunu asuntuta

16“Ayunayanqequi junaq ama alli tucoq
nunacunanoqa llaquir ushashqa quecayan-
quitsu. Pecunaga tseno cayan nunacuna
alabayé@nanta munarmi. Rasontam niyagq:
Tsellanam pecunapa premiuncunaqga.
17Peru qamcunaga ayunacur pegequicunata
y qaqllequicunata pagacur shumaq
naqtsacuyanqui. 18Tseno rurayaptiqueqa,
manam nunacuna musyayanqatsu ayuneca-
yangequita; y mana ricanqequi Dios
Yayallam musyanga pacallapa ayunecayan-
gequita. Tsenam premiyiquicuna
qoyashunqui.

Jesus yachatsicun que patsacho
imecatapis mana ellunapaq
(Lucas 12.33-34)

19“Ama que patsacho ricuyeta tirar,
imecata equecatapis elluyétsu. Que patsacho
caqtaqa imecatapis puyum ushan, ismunmi
y suwapis yecurir apacunmi. 2°Tsepa
rantenqa yarpacachiyé Diospa caqcunata
sielucho imequequipis caydpushunequipaq.
Tsechoga manam ismuntsu ni puyupis
cantsu; ni manam suwapis cantsu. 21 Porqui
mechomi fortunequi canqa, tsellamanmi
shongiquipis yarpardquicanga.

Jesus yachatsicun actsi
cuenta canapaq
(Lucas 11.34-36)

22“Nawiquicunam imeca chiuchino
gamcunapaq. Tsemi nawiquicuna alli

captenqa, actsichono cayanqui; 23Peru
nawintsic mana alli captenqa, paqascho-
nomi cayanqui. Y sitsun gamcunacho
quecaq actsi pagasman ticranqa,
jimalaya feyu tse paqas!”

¢Diostacu o gelletacu cuyashwan?
(Lucas 16.13)

24“Manam pipis ishcaq patrontaqa
sirwinmantsu. Tseno carqa, jucnin
patronta cuyarninmi, jucnintaga mana
cagpaq churanqa; jucninta sirwirninmi,
jucnintaqa mana cédsonqatsu. Tsemi
Diosta cuyecarqa, ama riquesacunata
cuyashuntsu.

Wamrancunataga Diosmi cuidan
(Lucas 12.22-31)

25“Tsemi qamcunata niyaq: Ama
yarpacachdyétsu, ‘¢Imataraq micushaq?
¢Imataraq upushaq? ;Imataraq yacacu-
shaq?’ nishpa. Porqui miquipitaqa
caweniquicunam mas balin, y
ropapitaga qamcunam mas baleq
cayanqui. 26Masqui cuentata qocuyé:
Pishqucuna manam murucuyantsu, ni
miquicunata ellupdcuyantsu, ni
trojancunaman wardapacuyantsu. Peru
tseno quecaptinpis, sielucho Dios
Yayam pacha juntata wétan, y
pishqucunapitaga gamcunam mas baleq
cayanqui. 27 ;Meqequicunataq tse
yarpacachéniquicunawan juc junaqlla
mas cawarcuyanquiman!s

28 ;Imanirtaq jina ropacunallapaq
yarpacachidcuyanqui! Masqui ricayé
jircacunacho wetacuna imano winaqta.
Pecuna manam uryayantsu ni
putscayantsu. 2°Peru tseno quecaptinpis,
wetacunapa colorninwanqa manam
puedeq rey Salomonpa chaniyoq

SAN MATEO 6, 7

ropanpis iwalarqantsu. 3°Si ware
waratin ninacho cayacar ushacireqglla
goracunata Teyta Diosnintsic tseno
shumagq bistitsin, gamcunatanéqa
masran bistitsiyashunqui. jClaru
parlaquichoqa marcéquiniquicunam
pishin! 31 Tsemi ama yarpacachar
llaquinashqa puriyanquitsu, ‘;Imataraq
micushun? ;Imataraq upushun? ;Imata-
raq yacacushun?’ nishpa. 32Tse cosascu-
napaqqa yarpacachdyan Diosta mana
cédsucoq nunacunallam. Peru
qamcunapa imequicunapis pishenqan-
taqa sielucho quecaq Dios Yayam
musyan. 33Peru qamcunaqa Diospa
mandaquinincho cawagquillatana, y pe
munashqanno allicunata rurellatana
tirayé. Tseno cawacuyaptiqueqa,
manam janapita, ni pachapita jipayan-
quitsu. 34Tsemi ama warepaq caqtaqa
yarpacachdyétsu. Porqui warepis
yarpacachecunaqa canqam, y cada
junagmi imallapaqpis yarpacachéqa
carécan.

Jesus iwalatsiquipa yachatsicun
nuna mayintsicta mana
penqapdnapaq
(Lucas 6.37-38, 41-42)
7 1“Ama nuna mayiquicunata
jusgayétsu, gamcunapis mana
jusgashqa cayénequipaq. 2Porqui
imanollam waquincunata condenayanqui,
tsenollam condenashqa cayanqui; y
imanollam gamcunapis nuna mayiquicu-
nata tratayanqui, tsenollam qgamcunatapis
Dios tratayashunqui. 3Qamcunaqa nuna
mayiquicunapa nawincho saqwata
ricarécaq cuentallam cayanqui; peru
jmanam cuentata qocuyanquitsu
quiquiquicunapa nawiquicunacho troncu

r 6.23 Tse tiempu costumbrincunacho “alli nawi” ninan carqan “allapa alli nuna” ninan; y

“mana alli nawi” ninannam carqan “mana alli nuna” ninan.

s 6.27 Waquin une escritucuna

niyan: “;Meqequicunataq tse yarpacachéniquicunawan maslla jatunyarcuyanquiman!” nir.

quecangantaqa! 4Tseno quecaptin ;imano-
pam nuna mayiquita ‘Nawiquicho saqwata
jorqaramushaq’ ninquiman, quiquiquipa
nawiquicho troncu quecaptin! 5;Alli
tucoqcuna, puntataraq nawiquipita tse
troncuta jorquyé! Tseran alli ricayanqui
nuna mayiquicunapa nawincunacho
saqwata jorqayanequipagq.

6“Diospa caqcunata allquta qoycoq
cuenta ama cayanquitsu, ni allapa
chaniyoq alajata cuchicunaman jitecapoq
cuenta ama cayanquitsu. Tseno rurayapti-
queqa, contrequicuna sharirmi, baleq caqta
despresyar mana cagpaq churariyanga.

Teyta Diosqa
maifiaquinintsicta wiyanmi
(Lucas 11.9-13; 6.31)

7“iImatapis maflacuyaptiqueqa, Dios
qoyashunquim! jAsherqga, tariyanquim;
puncuta tsactacuyaptiquipis,
quichapéyéashunquim! 8Porqui mafnacoq
caqqa chasquinmi; asheq caqqa tarinmij
puncuta tacacoq caqtaqa quichapdyangam.

9“; Acasu meqequipis tsuriquicuna
tantata mafnayéashuptiqui, rumincu
qoyanqui! 1°Jina jacasu pescaduta
mafiaydshuptiqui, culebrancu qoycuyan-
qui! 11Si gamcuna mana alli ruraq
quecarpis tsuriquicunata allicunata
qoyanqui, sielucho quecaq *Dios
Yayandqa mas alli carmi, mas allicunata
qoyashunqui mafacuyaptiqueqa.

12“Imanomi munayanqui gamcunapaq
nuna mayiquicuna allita rurayénanta,
tsenolla gamcunapis pecunapaq rurayé.
Tseno ruraydnequipaqmi, Moises y
*profetacuna escribiyashqanchopis
yachatsicuyarqan.

Jesus iwalatsiquipa yachatsicun
imano sieluman chéanantsicpaq
(Lucas 13.24)

13“:Imeca quichqui puncupa yecogno
cayé! Porqui imeca jatun puncupa

yecurir, anchu nénipa ewaqnomi
infiernuman atscaq euquicayan. 4Imeca
quichqui puncupa yecurir, llanulla
ninipa ewecaqnomi wifle cawaquita
tarintsic, y wallcaqllam tse nénipaqa
ewayanpis.

Plantataqa reqintsic wayininpitam
(Lucas 6.43-44)

15“Cuidacuyé ulicurcur ‘Profetam c&’
nir, yachatsicoqcunapita. Pecunam
manshu {ishano gamcunaman
shaydmun, peru rurillantaga imeca
mallagashqa pumanomi cayan. 1Imeca
frutata acragno tse nunacunata
alcabayanqui. Porqui manam casha
montipitatsu ubasta pallantsic; ni
cardon cashacunapitatsu igusta
pallantsic. 17Alli caq monteqa alli
frutallatam wayun; peru mana alli caq
monteqa mana alli frutatam wayun.
18Alli monteqa manam mana alli frutata
wayunmantsu; ni mana alli monti alli
frutata wayunmantsu. 1°Mana alli
wayoq monticunataqa muturirmi,
ninacho cayecuntsic. 20Tsemi frutata
acragno pecuna imano cayanganta
musyariyanqui.

Manam llapantsu yecuyanqa
Diospa mandaquininman
(Lucas 13.25-27)

21“Manam llapan ‘Teytalld, Teytalld’
nimagnitsu gloriaman yecuyanqa;
sinoqa sielucho quecaq Dios Yaya
munashqanno cawacoqcunallam.
22 Juisiu junagmi atscaq niydmanqa:
‘Teyta, Teyta, nogacunam jutiquicho
yachatsicushqa cayé; jutiquichomi
nunacunapita *supécunata qarquyarqa;
y jutiquichomi atsca milagrucunatapis
rurayarqd’ nir. 23Tseno niydmaptinnam
nishaq: ‘{Qamcunataga manam reqiyaq-
tsu! jLlapequi mana alli ruraqcuna,
nopapita witicuyé!’ nir.

El Nuevo Testamento en Quechua de Callejon de Huaylas del Perti, 2da ed. ©2008, Liga Biblica Internacional



19

Ishquelaya simientu
(Marcos 1.22; Lucas 6.47-49)

24“Pipis que yachatsiconqéita wiyacur,
cdsucoqcunaqa, imeca precabidu nuna
wayinta shéritsinanpaq qaqa janancho
simientuta patsdtseqnomi cayan.
25Tseno qaqa janancho shéritsishqa
wayitaga manam melaya tamyapis ni
llogllapis ni bientupis juchurenqgatsu alli
firmi patsashqa captin. 26Peru yachatsi-
cushgicunata wiyar, mana cédsucoq
nunaqga imeca juc upa nuna aqusha
jananllacho wayita shéritseqnomi
cayan. 27 Tseno aqusha jananllacho
shéritsishqa wayitaqa tamyapis,
llogllapis, bientupis shamurmi, pasepa
juchur ushacératsenqa” nir.

28 Jesus tseno yachatsicur ushariptin-
nam, llapan nunacuna allapa espantacur
mantsacidcuyarqan tse yachatsiquinin-
pita. 2°Porqui puedeq queninwanmi
tsecunata yachatsicorqan y manam *ley
yachatsicoqcunanollatsu.

Jesus cachacitsin *leprawan
geshyaq nunata
(Marcos 1.40-45; Lucas 5.12-16)

8 1Tsepitanam jircapita Jesus
urdmuptin, atscaq nunacuna peta
qatircur eucuyarqan. 2Eucurécaptinnam,
leprawan geshyaquicaq nuna Jesuspa
puntanman qonquriquicur, queno
nerqgan:

—Téte, munarnenqa, jcachaqueca-
tsillamé! —nir.

3Tsenam Jesus nunata yatecur queno
nerqan:

—Munémi, cachacédnequita —nir.

Tse oram tse lepra geshyapita
cachacérerqan. 4Jesusnam nerqan:

—Ama ni pitapis willacunquitsu
cachacétsenqgaqta. Peru si, ewé
*saserdoti ricashunequipaq, Moises
mandacushqanno Diospaq ofrendan

aparcur cachacashqequita
musyayananpagq.

Jesus cachacitsin *Romanu
capitanpa witeninta
(Lucas 7.1-10; Juan 4.43-54)

5Tsepitanam Jesus ewargan
Capernaum marcaman. Tsemannam
Romanu soldaducunapa capitannin
checur, Jesusta rogarnin, ®queno
nerqan:

—Téte, wayichomi juc wateni lastima
geshyecan. Chaquinta ni maquinta
manam cuyutsita puedintsu, y allapam
nanatsicun —nir.

7Tseno niptinnam, Jesus nerqan:

—Ewashaqgmi, y cachacétsishaqmi
—nir.

8Capitannam nerqan:

—Téte, manam meresitsu nogalldpa
wayillaiman ewar afanacullanequita.
Tsechi quellapita mandecullanqui
wateni cachacérinanpaq. °Porqui
noqapis mandamaqnipa poderninchomi
ci. Y noqapa podernichomi soldaducu-
napis cayan. Jucninta ‘Ewé’ niptiqa,
ewanmi; jucninta ‘Shami’ niptipis,
shamunmi; sirwimagnita ‘Queta ruré’
niptipis, ruranmi —nir.

10Capitan nenqanta wiyecurnam,
Jesus espantacur, qatiragnincunata
queno nergan:

—Rasontam niyaq: Diosman que nuna
marcdcoqtanoga manam tarishqatsu ca
que *israel nunacunacho. 1'Niyaqmi:
Inti yargamunanpitam y inti jeqanan
caru nasioncunapitam, atscaq nunacuna
juntaciyanqa Diospa mandaquinincho
*Abrahamwan, Isaacwan y Jacobwan
juntu micuyananpaq. 12Peru tsecho
caydnanpagq caq israel nunacunanam jaq
pagasman garqushqa cayangqa.
Tsechomi allapa llaquir waqayanqa
quiruncunatapis ruchuchutsirraq.

13Tsepitanam capitanta Jesus nerqan:

—Wayiquiman cutiqui. Y marcdcur
pensangequinomi canga.

Tse Oram capitanpa watenin
cachacérerqan.

Jesus cachacitsin
Pedrupa suegranta
(Marcos 1.29-31; Lucas 4.38-39)

14Tsepitanam Pedrupa wayinman
Jesus ewarqan. Tsechomi Pedrupa
suegran fiebriwan qeshyar
camarécarqan. 1>Tsenam Jesusqa
geshyagpa maquinta yatecorqan, y tse
oram fiebripita cachacédrerqan. Tsenam
sharcur pecunata sirwerqan.

Jesus cachacitsin
atscaq qeshyaqcunata
(Marcos 1.32-34; Lucas 4.40-41)

16Patsa paqasyarécaptinnam,
Jesusman apayamorgan supéyoqcunata.
Tsenam Jesusqa juc pifiapéllacho
*supécunata nunacunapita qarqorqan, y
llapan geshyaquicagcunatam
cachacétserqan. 17 Tseno ruraptinmi,
cumplicdrergan *profeta Isaias queno
escribishqan: “Pe quiquinmi rantintsic
geshyacunata y nanatsiquicunata
jipashqa”t nir.

Jesusta gatireqa tseqllan
alli watashqapaqmi
(Lucas 9.57-62)

18 Atscaq nunacuna Jesusman quichqui-
nacur juntaquicuyaptinnam, *disipulun-
cunata nerqan lamar wac tsimpanman
eucuydnanpaq. 1°Tseno niptinnam, *ley
yachatsicoq nuna witicur, queno nerqan:

—Mayestru, meta tseta ewaptiquipis,
noqgaqa gatishqequim.

20 Jesusnam nerqgan:

—Atoqcunapa machenin canmi. Pishqucu-
napapis geshun canmi. Peru *Diospita

Shamushqa Nunapaga manam ni iman
cantsu jamarinanllapagpis.

21Tsenam jucnin caq disipulun queno
nerqan:

—Teyta Jesus, gamwan eucunipaq
papénitaraq pampamushagq.

22Tseno niptinnam, Jesus queno nerqan:

—~Qatirdmeta munarqa jinallacho
shami. Wanushgano caqcuna wanushqa-
cunataga pampacuyéatsun —nir.

Jesus paratsin shucuqui bientuwan
lamar laqchegsaqta

23Tsepitanam Jesus llogarergan
lanchaman disipuluncun